
 

 

 

 

 

  

 

 

 

 

 

 

 

Nim. 202.68 

 

D E K R È  E G Z E K I T I F 

 

Kontinite Sispansyon ak Modifikasyon Tanporè Lwa yo 

Ki gen rapò ak ijans nan sitiyasyon katastwòf la 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a 

(Executive Order Number 202) pou deklare yon ijans nan sitiyasyon katastwòf nan Eta a pou tout Eta New 

York la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk 

vwayaj ak ka transmisyon COVID-19 akòz kontak nan kominote a nan Eta New York epi yo prevwa sa 

pral kontinye toujou; 

 

KOUNYE A, AN KONSEKANS, mwen, Andrew M. Cuomo, Gouvènè Eta New York, 

konfòmeman ak otorite Seksyon 29-a nan Atik 2-B nan Lwa Egzekitif la (Executive Law) ban mwen pou 

sispann oswa modifye pwovizwaman nenpòt lwa jeneral, lwa lokal, òdonans, dekrè, règ, oswa règleman, 

oswa pati ladan yo, pou nenpòt ajans pandan yon ijans nan Eta a poutèt katastwòf, si respè lwa jeneral, lwa 

lokal, òdonans, dekrè, règ, oswa règleman sa yo ta anpeche, jennen, oswa retade mezi ki nesesè pou fè fas 

ak ijans katastwòf la, oswa si sa nesesè pou bay asistans oswa èd pou fè fas ak katastwòf sa a, oswa pou 

bay direktiv ki nesesè pou reyaji fas ak katastwòf la, avèk dokiman sa a, ap kontinye sispansyon ak 

modifikasyon nan lwa, ak kèlkeswa direktiv ki pa ranplase ak yon direktiv annapre ki fè pati Dekrè 

Egzekitif 202.31, 202.41, 202.42, 202.43, 202.51, 202.52, 202.56, jan yo antre nan Dekrè Egzekitif 202.63, 

ak Dekrè Egzekitif 202.61 ak 202.62 pou yon lòt trant jou jiska 5 novanm 2020, epi ak dokiman sa a mwen 

pwovizwaman sispann oswa modifye sa ki annapre yo apati de dat Dekrè Egzekitif sa a jiska 5 novanm 

2020: 

 

• Seksyon 12 ak 206 nan Lwa sou Sante Piblik la (Public Health Law), nan mezi sa nesesè, 

malgre tout lòt dispozisyon ki nan Dekrè Egzekitif sa a, pou prevwa pou tout moun ki 

ankouraje, fè reklam oswa òganize yon rasanbleman ki pa esansyèl jan sa dekri nan 

règleman Depatman Sante a (Department of Health), sibi yon sanksyon sivil rive jiska 

15,000 dola pa jou; epi 

 

• Seksyon 12-a ak 206(4) nan Lwa sou Sante Piblik la, nan mezi sa nesesè pou otorize, sou 

direksyon Komisè Sante a oswa reprezantan Komisè a, tout fonksyonè gouvènman lokal pou 

yo evalye, ak gouvènman lokal la pou li fè peye, yon sanksyon sivil pou vyolasyon Dekrè 

Egzekitif ki pibliye konfòmeman ak Seksyon Section 29-A nan Lwa Egzekitif la, oswa 

nenpòt ki règleman Depatman Sante a, ki enpoze egzijans ki gen pou wè ak kenbe distans 

sosyal ak mete kachnen, pandan dire ijans poutèt katastwòf sa a, epi pou mennen tout 

odyans ki gen pou wè ak sanksyon sa yo. Sanksyon sa yo, si yo evalye yo sou baz 

endividyèl, pa dwe depase 1,000 dola pa vyolasyon, eksepte si yo prevwa yon lòt bagay nan 

dokiman sa a. 

 

 

ANPLIS DE SA, konfòmeman ak otorite lalwa ban mwen selon Seksyon 29-a nan Atik 2-B nan 

Lwa Egzekitif la pou pibliye nenpòt enstriksyon pandan yon ijans nan sitiyasyon katastwòf ki nesesè pou fè 

fas ak katastwòf la, mwen, avèk dokiman sa a, ap pase enstriksyon nou pral site la yo pou jiska dat 5 

novanm 2020: 

 



  

• Depatman Sante a ap detèmine zòn nan Eta a ki bezwen plis restriksyon sante piblik baze 

sou gwoupman ka COVID-19 yo nan yon nivo ki anpeche Eta a limite viris la. Gen sèten 

aktivite k ap gen restriksyon sou yo epi tout aktivite ki otorize, nan toulètwa zòn ki pi ba yo, 

dwe fèt nan respè estrik direktiv Depatman Sante a.  

o Dapre gravte aktivite an gwoup la, Depatman Sante a ap adopte nan zòn pi grav yo, 

oswa "zòn wouj yo", mezi prevansyon ki annapre yo: 

▪ Y ap ranvwaye oswa anile rasanbleman ki pa esansyèl yo kèlkeswa gwosè 

yo; tout biznis ki pa esansyèl, jan Empire State Development Corporation 

detèmine l baze sou direktiv ki pibliye yo, dwe redui mendèv an pèsonn yo pa 

100%; lye kilt yo dwe gen yon limit kapasite 25% kantite moun maksimòm 

yo kapab pran an oswa 10 moun, sa ki pi piti a; tout restoran oswa bistwo 

dwe sispann sèvi kliyan yo manje ak bwason sou plas e yo gen dwa ouvè pou 

pase pran oswa pou livrezon sèlman; epi Depatman Sante lokal la dwe bay 

enstriksyon pou fèmti tout lekòl yo pou ansèyman an pèsonn, eksepte jan yo 

prevwa l otreman nan Dekrè Egzekitif la. 

o Nan zòn gravte mwayen oswa "zòn jòn abriko yo" mezi prevansyon ki annapre yo:  

▪ Y ap limite rasanbleman ki pa esansyèl yo a 10 moun; sèten biznis ki pa 

esansyèl, kote gen yon pi gwo risk transmèt viris COVID-19 la, sa gen ladan 

sal espò, sant oswa kou egzèsis, kay kwafè, salon kwafi, sant masaj, salon 

tatou ak pèsaj, teknisyen nan poze zong ak salon maniki ak pediki, 

kosmetològ, estetisyen, epilasyon ak lazè ak elektwoliz, ak tout lòt sèvis 

swen ijyèn pèsonèl, ap redui mendèv an pèsonn yo pa 100%; lye kilt yo dwe 

gen yon limit kapasite maksimòm ki se pi piti an ant 33% kantite moun 

maksimòm yo kapab pran an ak 25 moun, sa ki pi piti a; tout restoran oswa 

bistwo dwe sispann sèvi kliyan yo manje ak bwason andedan sou plas men yo 

gen dwa ofri sèvis deyò, e yo gen dwa ouvè pou pase pran oswa pou livrezon, 

depi sepandan, tout gwoup ki chita pa depase 4 moun; epi Depatman Sante 

lokal la dwe bay enstriksyon pou fèmti tout lekòl yo pou ansèyman an 

pèsonn, eksepte jan yo prevwa l otreman nan Dekrè Egzekitif la. 

o Nan zòn prekosyon oswa "zòn jòn yo", mezi prevansyon ki annapre yo:  

▪ Y ap limite rasanbleman ki pa esansyèl yo a 25 moun pou piplis; lye kilt yo 

dwe gen yon limit kapasite 50% kantite moun maksimòm yo kapab pran epi 

yo dwe respekte direktiv Depatman Sante a; tout restoran oswa bistwo dwe 

limite tout gwoup ki chita a 4 moun; epi Depatman Sante a dwe pibliye 

direktiv disi 9 oktòb 2020 pou tès obligatwa pou elèv ak pèsonèl lekòl, epi 

lekòl yo dwe respekte direktiv sa yo.  

• Direktiv ki pi wo ap antre an vigè touswit, e lè yo avèti zòn sa yo ki touche yo, yo gen dwa 

fè respekte yo epi y ap fè respekte yo nan vandredi 9 oktòb 2020 pou pi ta, jan konte kote 

zòn wouj yo, zòn jòn abriko yo, ak zòn jòn yo chita, detèmine l.  

 

F È T   anba siyati mwen ak So Prive Eta a nan Vil 

Albany nan sizyèm jou mwa oktòb 

nan ane de mil ven. 

 

 

SOU LÒD GOUVÈNÈ A  

 

Sekretè Gouvènè a 

 
 


